
Mál nr. 213/2007 

 

M 

vegna bifreiðarinnar A 

og 
Vátryggingafélagið X v/ábyrgðartryggingar sveitarfélags (B) 

 
 

Umferðaróhapp þegar bifreið var ekið á festingu (pinna) fyrir staur við Skólastræti  
þann 18.07. 2007. 

Gögn. 
1) Málskot móttekið 31.10. 2007, ásamt fylgiskjölum. 
2) Bréf vátryggingafélags B til nefndarinnar, dags. 12.11. 2007. 

Málsatvik. 
Fyrirliggjandi gögn gefa upplýsingar um aðdraganda máls þessa. Hægri afturhjólbarði A 
skemmdist þegar bifreiðinni var ekið á festingu fyrir stálrör sem fjarlægt hafði verið. 
Vátryggingafélagið telur að rörið hafi verið fjarlægt án vitundar starfsmanna sveitarfélagsins og 
því telur félagið bótaábyrgð ekki vera fyrir hendi. 
M telur að tjónsatburð máls þessa megi rekja til viðhaldsleysis sveitarfélagsins. 
 
Álit. 
Þegar tekið er mið af fyrirliggjandi gögnum hefur ekki verið sýnt fram á skaðabótaábyrgð 
sveitarfélagsins. Virðist sem starfsmenn þess hafi ekki haft vitneskju um hinn óvarða ”pinna” þ.e. 
festingu fyrr en við tjónsaburð máls þessa. Vegna þessa er bótaábyrgð ekki fyrir hendi. Ósannað er 
að rekja megi tjónsatburð máls þessa til viðhaldsleysis sveitarfélagsins. Virðist sem ”óprúttnir 
aðilar” hafi fjarlægt rörið líkt og vátryggingafélagið heldur fram án vitneskju starfsmanna B. 
 
Niðurstaða. 
Ekki hefur verið sýnt fram á bótaábyrgð þeirrar vátryggingar sem hér um ræðir. 

